
Concello de Campo Lameiro

Subvencidns para o fomento do
emprendemento feminino en Galicia.
PROGRAMA EMEGA
Obxecto

O programa Emega comprende un conxunto de axudas dirixidas a apoiar a posta en
marcha, a mellora e a reactivacion de iniciativas empresariais constituidas por mulleres,
xunto con medidas complementarias para favorecer a conciliacién da vida persoal, familiar
e laboral, asi como para ter acceso a servizos especificos de acompafiamento,
asesoramento e titorizacion co obxecto de facilitar a implantacion e a consolidacién dos

proxectos empresariais promovidos por mulleres.

Caracteristicas da axuda

O programa Emega comprende as seguintes lifias e axudas complementarias:

e Lifla Emprende: lina de axudas econdmicas mediante incentivos para promover a
posta en marcha de novas iniciativas empresariais e a creacion de emprego

feminino estable por conta propia e allea.

e Lifia Innova: lifa de axudas econ6micas mediante incentivos para promover a
implantacion de medidas innovadoras para a mellora da competitividade en
empresas constituidas por mulleres, e que impliquen a creacidbn de emprego

feminino vinculado ao proxecto de mellora.

e Lifla Activa: lina de axudas econdémicas mediante incentivos para favorecer a
reactivacion e consolidacion de empresas constituidas por mulleres, a través de
medidas de renovacion, implantacion, ampliacién ou cambio de localizacién da
actividade dirixidas a paliar unha situacién econémica adversa, e que resulten
necesarias para 0 mantemento do emprego por conta propia e por conta allea, asi
como para acadar o necesario equilibrio empresarial e asegurar a stia pervivencia
e consolidacion no actual contexto econémico. As ditas medidas, en ningun caso,

poderan supor destrucion do emprego existente por conta propia e allea.

e Lifia ITEF: liia de axudas econdomicas mediante incentivos para impulsar a
implantacion de iniciativas empresariais de caracter innovador, con contido
cientifico ou con base tecnoldxica, promovidas por mulleres e que supofian a

creacion de emprego feminino estable por conta propia e allea.

e Concilia: axuda complementaria das linas Emprende, Innova, Activa e ITEF para
promover a conciliacibn da vida persoal, familiar e laboral, nas suas duas
modalidades: Concilia-promotoras e Concilia-persoas traballadoras por conta allea.

e Dual: axuda complementaria para incentivar a participacion no programa de
titorizacion que estableza a Secretaria Xeral da Igualdade co obxecto de facilitar a
implantacion e consolidacion dos proxectos empresariais subvencionados ao

abeiro desta convocatoria a través das lifias Emprende, Activa, Innova ou ITEF.

A quen vai dirixido?

Poderan ser beneficiarias das axudas do programa Emega as empresas privadas formadas por

mulleres que inicien a sla actividade econdmica ou formalicen os seus plans Innova ou Activa

no periodo comprendido entre o 1 de agosto de 2018 e a data da fin do prazo de presentacion

de solicitudes ao abeiro desta convocatoria, sempre que cumpran todas as condiciéns e os
requisitos comuns e os especificos da correspondente lifia ou tipo de axuda previstos nesta
resolucién, asi como na normativa xeral de subvenciéns, en particular, as exixencias

establecidas na Lei 9/2007, do 13 de xufio, de subvencions de Galicia, e no seu regulamento.

Cando se trate de empresarias individuais, a solicitude debera ser presentada pola traballadora

autbnoma.

Cando a actividade empresarial sexa realizada por unha sociedade civil, comunidade de bens,
sociedade mercantil, cooperativa ou sociedade laboral, a solicitude de subvencién debera ser
presentada por esta, non seran validas nin admisibles as solicitudes presentadas polas socias
ou comuneiras a titulo persoal; de ser o caso, efectuarase o oportuno requirimento para que

emenden a solicitude.

Obrigas das beneficiarias.

As beneficiarias deberan cumprir, en todo caso, cos requisitos e obrigas exixidos nos artigos 10
e 11 da Lei 9/2007, do 13 de xufio, de subvencions de Galicia, asi como coas condicions e
obrigas establecidas nesta resolucion e demais que resulten exixibles segundo a normativa de

aplicacion, en particular, as seguintes:

1. Realizar a actividade e manter o emprego que fundamenta a concesiéon da subvencion
durante o periodo minimo de permanencia de dous anos establecido no artigo 24 desta

resolucion.

2. Manter a vixencia dos acordos e pactos de conciliacién e dos acordos de teletraballo durante

o periodo minimo de permanencia da actividade e do mantemento do emprego.

3. Xustificar ante o érgano concedente o cumprimento dos requisitos, condiciéns e obrigas que
resultan da normativa de aplicacién, asi como a realizacién da actividade e o cumprimento da

finalidade que determina a concesiéon da subvencion.

4. Estar ao dia do pagamento nas obrigas tributarias estatais e autonémicas e da Seguridade
Social e non ter pendente de pagamento ningunha outra débeda, por ningiin concepto, coa
Administracion publica da Comunidade Auténoma, con anterioridade a ditarse a proposta de
resolucion de concesion, asi como antes de realizar as correspondentes propostas de

pagamento da subvencion.

No caso das sociedades civis e comunidades de bens, esta obriga esténdese a todas as socias

ou comuneiras.

5. Comunicar ao 6rgano concedente todas as modificacions das condicions tidas en conta para
a concesion da subvencién, asi como dos compromisos e obrigas asumidas polas

beneficiarias, no prazo dos 15 dias habiles seguintes & data en que se produzan.

6. Comunicar ao érgano concedente a obtencién doutras subvenciéns, axudas, ingresos ou
recursos para a mesma finalidade que financien a actividade subvencionada ou sometida ao
réxime de minimis. Esta comunicacion deberd efectuarse tan axifia como se cofieza e, en todo

caso, no prazo maximo de 15 dias habiles desde a data da sua notificacion.

7. Manter unha pista de auditoria suficiente, dispofier dos libros contables, rexistros
dilixenciados e demais documentos debidamente auditados nos termos exixidos pola

lexislacion mercantil e sectorial aplicable a empresa beneficiaria en cada caso, e manter de

forma separada na contabilidade os ingresos da axuda percibida e conservar toda a
documentacion relativa & subvencion durante, polo menos, un periodo de tres anos, a partir do
31 de decembro seguinte a presentacion das contas en que estean incluidos os gastos da
operacion ante a Comisién Europea. O comezo deste prazo sera oportunamente comunicado
polo organismo intermedio do programa operativo FSE Galicia 2014-2020 (actualmente, a

Direccién Xeral de Politica Financeira, Tesouro e Fondos Europeos).

8. Dar cumprimento & obriga de dar adecuada publicidade do caracter publico do financiamento
en todas as actuacions que deriven da execucién do proxecto, en cumprimento do artigo 15.3
da Lei 9/2007, de subvencions de Galicia, e no anexo Xl do Regulamento (UE) num.
1303/2013, do Parlamento Europeo e do Consello, modificado polo Regulamento (UE,
Euratom) 2018/1046. Asi, en todo tipo de publicidade e informaciéon relativos & actuacion
subvencionada tera que constar a condicién de subvencionada pola Secretaria Xeral da

Igualdade e polo programa operativo FSE Galicia 2014-2020.

En todo caso, as accions de informacién e comunicacion contaran co emblema da Union
Europea coa referencia ao Fondo Social Europeo e nos lugares onde se desenvolva a
actividade empresarial informarase do apoio dos fondos a través dun cartel dun tamafio minimo
A3 nun lugar destacado e visible. Tamén se informara na paxina web, no caso de dispor dela,
sobre o proxecto e a axuda financeira recibida da Unién Europea e sobre os obxectivos e

resultados da operacion financiada.

Na paxina web da Secretaria Xeral da Igualdade esta dispofiible a informacién, os emblemas
da Unién Europea e do érgano concedente, asi como un modelo coas caracteristicas do cartel,

emblemas e contido de obrigada inclusion.

9. Informar a persoa beneficiaria, no caso de ser unha entidade xuridica, de que a aceptacion
da axuda comunitaria do Fondo Social Europeo implicara a sua aparicién na lista publica cos
nomes das persoas e das entidades beneficiarias, asi como a outra informacion recollida no
anexo Xll do Regulamento (UE) numero 1303/2013, modificado polo Regulamento (UE,

Euratom) nimero 2018/1046, en relacion co artigo 115.2 da mesma norma xuridica.

Asi mesmo, debera informar as traballadoras por conta propia e por conta allea tidas en conta
para a concesion da subvencién de que a iniciativa emprendedora segundo o emprego

feminino xerado esta financiada polo programa operativo FSE Galicia 2014-2020.

10. Realizar as actuacions precisas para recoller a informacion suficiente relativa ao
desenvolvemento das actuacions que permita dar cumprimento aos requisitos de informacion a
través de indicadores de produtividade e resultado, segundo o previsto no artigo 5 do
Regulamento (UE) numero 1304/2013, do Parlamento Europeo e do Consello, do 17 de
decembro, relativo ao FSE; os ditos indicadores seran introducidos na aplicacion desefiada
para o efecto Participa 1420. Neste sentido, na sta cobertura debera respectarse o principio de
integridade dos datos. Estes datos achegaranse, obrigatoriamente, no correspondente modelo
que figura na paxina web da Secretaria Xeral da Igualdade e/ou na aplicacién informatica

Participa 1420.

Os datos dos indicadores de produtividade relativos as beneficiarias e as traballadoras por
conta propia e por conta allea tidas en conta para a concesion da axuda do programa Emega

referiranse & situacion previa ao inicio da actividade laboral na empresa beneficiaria.

Os indicadores de resultado inmediato deberan achegarse no prazo e na forma indicados no
artigo 24.5 desta resolucion, e deberan referirse a situacion dentro das catro semanas
seguintes a finalizacion do periodo minimo de permanencia da actividade e do mantemento do

emprego.

Asi mesmo, a Administracion podera requirir a actualizaciéon destes datos no prazo de seis
meses desde que finalice o periodo de permanencia da actividade e do mantemento do
emprego, coa finalidade de formalizar os indicadores de resultado a longo prazo descritos no

antedito regulamento.

11. Facilitar toda a informacion requirida pola Secretaria Xeral da Igualdade, polos 6rganos
verificadores que se establezan en aplicacion dos artigos 72, 73 e 74 do Regulamento (UE)
namero 1303/2013, do Parlamento Europeo e do Consello, do 17 de decembro, asi como pola
Intervencion Xeral da Comunidade Auténoma, o Tribunal de Contas o Consello de Contas, e
outros érganos de control impostos pola normativa comunitaria no exercicio das suas funcions

de fiscalizacién e control.

12. Someterse as actuacions de comprobacion que poida efectuar a Secretaria Xeral da
Igualdade, asi como a calquera outra actuacién de control que poidan realizar os érganos
competentes, tanto autonémicos como estatais ou comunitarios, para o cal se achegara canta
informacion lle sexa requirida no exercicio das actuacions anteriores. En especial, por tratarse

de axudas cofinanciadas polo programa operativo FSE Galicia 2014-2020, a entidade

beneficiaria quedard sometida as verificacions que poidan realizar os organismos implicados na

xestion e seguimento do FSE, que incluirdn as oportunas visitas sobre o terreo.
1. Requisitos comuns a todas as lifias de axuda:

a) Tratarse dunha empresa privada coa categoria de microempresa ou pequena empresa
validamente constituida, baixo calquera forma xuridica segundo o sinalado no punto 2.b) deste

artigo.

Para estes efectos, tefien a categoria de microempresas as unidades econémicas que ocupan
menos de dez persoas e cuxo volume de negocio anual ou balance xeral anual non supere os
dous milléns de euros, e, de pequena empresa, as unidades econémicas que ocupan menos
de 50 persoas e cuxo volume de negocio anual ou balance xeral anual non supere os dez

millébns de euros.

Non poderan ser beneficiarias destas axudas as entidades sen animo de lucro nin as empresas
publicas ou participadas, agas que se trate de participacions minoritarias de caracter temporal
ou préstamos participativos a través dalgin instrumento de apoio financeiro & iniciativa
emprendedora, acordes coa prevision contida no capitulo IV, do titulo Il da Lei 9/2013, do 19 de

decembro, do emprendemento e da competitividade econémica de Galicia.

b) A actividade mercantil pode ser realizada por empresarias individuais, sociedades civis,
comunidades de bens ou sociedades mercantis, incluidas as sociedades laborais e as

cooperativas de traballo asociado.

Nas empresas de tipo societario, a administracion da empresa tefien que exercela mulleres e o
capital social estar maioritariamente subscrito por mulleres, no caso de pequenas empresas, e
integramente subscrito por elas cando se trate de microempresas, agas que a participacion
provefia de instrumentos de apoio financeiro a actividade emprendedora consonte o sinalado
no ultimo paragrafo do punto anterior. Polo tanto, a participacion destes instrumentos de apoio
financeiro terase en conta, xunto coas achegas delas, para os efectos de verificar o
cumprimento do requisito exixido neste artigo relativo a titularidade maioritaria ou, se € o caso,

integra do capital social.

Excepcionalmente, no caso da lifia ITEF, calquera que sexa o tamafio da empresa, admitirase
a participacion de persoas que colaboraron no desenvolvemento do proxecto de investigacion
base da iniciativa empresarial, sempre que a maioria do capital social sexa titularidade das

mulleres emprendedoras e a administracion da empresa a exerzan mulleres.

¢) Ter domicilio social e fiscal, asi como establecemento de produciéon ou comercial en Galicia.

d) Todas as promotoras das empresas beneficiarias das axudas deben estar de alta no
correspondente réxime da Seguridade Social ou en mutualidade de colexio profesional, e estar

vinculadas laboralmente & empresa desenvolvendo de forma habitual a slGa actividade

profesional nela.

Para os efectos deste programa, non se teran en conta as autbnomas colaboradoras.

e) Para os efectos deste programa, os postos de traballo por conta allea con contrato indefinido
a tempo parcial s6 se teran en conta cando a xornada de traballo non sexa inferior ao 50 % da
xornada ordinaria de traballo establecida legalmente ou no convenio colectivo que lle sexa de

aplicacion.

Asi mesmo, os postos de traballo por conta allea con contrato indefinido para a realizacién de
traballos de caracter fixo descontinuo s6 se teran en conta cando a duracion da actividade da

traballadora non sexa inferior a dez meses nun periodo de doce meses.

f) Ter iniciado a actividade econémica e a actividade laboral nos termos exixidos para cada tipo

de axuda nesta resolucion.

Para os ditos efectos, o inicio do exercicio efectivo da actividade econdmica acreditarase
mediante a xustificacion da alta no imposto de actividades econémicas (IAE) ou no censo de
obrigados tributarios da Axencia Estatal de Administraciéon Tributaria; e o inicio da actividade
laboral, mediante a acreditacién da alta no correspondente réxime da Seguridade Social ou, de
ser o0 caso, na mutualidade de colexio profesional, para o cal se tera en conta a data de efectos

da alta.

g) A iniciativa ou proxecto empresarial debe ter viabilidade técnica, econémica e financeira, o

gue debera quedar reflectido no Plan de negocio empresarial.

h) Non encontrarse en ningunha das circunstancias e prohibiciéns establecidas nos niumeros 2
e 3 do artigo 10 da Lei 9/2007, do 13 de xufio, de subvenciéns de Galicia. A acreditacion de
non estar incursa en ningunha delas realizarase mediante declaracion responsable da

interesada.

i) Non ter percibido axudas ao abeiro do programa Emega nos tres anos anteriores a data do
inicio da actividade econdmica, no caso das lifias Emprende e ITEF. No caso das liflas Activa e
Innova, nos tres anos anteriores a data de finalizacion do prazo de presentacion de solicitudes

ao abeiro desta convocatoria.

De telas percibido, o dito prazo computarase desde a data da notificacién da resolucion de

concesion da anterior axuda.

2. Os requisitos e as condicidns para seren beneficiarias deberan cumprirse na data de
finalizacion do prazo de presentacién de solicitudes e manterse durante o periodo minimo de
permanencia da actividade e do mantemento dos postos de traballo (dous anos), de acordo co

disposto no artigo 24 desta resolucion.

Normativa
Ambito Autonémico

Resolucién do 24 de xufio de 2019, da Secretaria Xeral da Igualdade, pola que se establecen
as bases reguladoras das axudas do programa Emega para o fomento do emprendemento
feminino en Galicia, cofinanciadas polo Fondo Social Europeo (FSE) no marco do programa
operativo FSE Galicia 2014-2020, e se procede & sla convocatoria no ano 2019 (DOG n° 127
do 5 de xullo de 2019).

Ligazén & normativa

Prazo

06/07/2019 - 05/08/2019

O prazo de presentacién de solicitudes serd dun mes contado a partir do dia seguinte ao da

publicacién desta resolucion no Diario Oficial de Galicia. Entenderase como ultimo dia do prazo

o correspondente ao mesmo ordinal do dia da publicacién. Se o Ultimo dia do prazo é inhabil,
entenderase prorrogado ao primeiro dia habil seguinte e, se no mes do vencemento non hai dia

equivalente ao inicial do cémputo, entenderase que o prazo finaliza o Ultimo do mes.

